Біяграфіі пісьменнікаў, выступоўцоў
Анатолій АВРУЦIН
[image: ]Анатоль Юр’евіч Авруцін — паэт, перакладчык, крытык, публіцыст. Нарадзіўся 3 ліпеня 1948 года ў горадзе Мінску. Скончыў гістарычны факультэт БДУ (1972). Аўтар 23 паэтычных зборнікаў, выдадзеных у Беларусі, Расіі, Германіі і Канадзе. Галоўны рэдактар часопіса «Новая Немига литературная».
Лаўрэат Нацыянальнай літаратурнай прэміі Беларусі, Вялікай літаратурнай прэміі Расіі, міжнародных літаратурных прэмій імя Ганны Ахматавай (Балгарыя), імя Эрнэста Хемінгуэя (Канада), “ Літаратурны еўрапеец” (Германія), імя Канстанціна Бальмонта (Аўстрыя), імя Басё (Японія), “Залатое пяро Русі”, “Сярэбраны голуб Расіі”, імя Сяргея Ясеніна “О Русь, узмахні крыламі”, імя Інакенція Аненскага, імя Барыса Карнілава, “Насустрач дню” (ус е — Расія), імя Роберта Бёрнса (Шатландыя), імя Франчэска Петраркі (Італія) і многіх іншых.
Узнагароджаны ордэнам Францыска Скарыны і аднайменным медалём. Кавалер многіх грамадскіх узнагарод, у тым ліку Залатога Ясенінскага медаля, расійскіх ордэнаў “Працоўная слава Расіі”, Лермантава, Маякоўскага, Ясеніна (двойчы) “За высакароднасць думак і спраў”, ордэна “Культурная спадчына”(Венгрыя). 
Назва “Паэт Анатоль Авруцін” ў 2011 годзе прысвоена зорцы ў сузор’і Рака.
Міхась БАШЛАКОЎ
[image: ]Башлакоў Міхась Захаравіч — знакаміты беларускі паэт, лаўрэат Дзяржаўнай прэміі Рэспублікі Беларусь. Нарадзіўся 27 красавіка 1951 года ў пасёлку Станцыя Церуха Гомельскага раёна. Закончыў Гомельскі дзяржаўны ўніверсітэт, працаваў настаўнікам у Чачэрскім раёне, Расіі, Гомельскім раёне і ў Гомелі. Выкладаў нямецкую і беларускую мову, беларускую і рускую літаратуру. З 1990 года жыве ў Мінску. Працаваў у Бюро прапаганды мастацкай літаратуры Саюза пісьменнікаў Беларусі, у Дзяржаўным камітэце па друку, у Міністэрстве інфармацыі, дзе займаўся падрыхтоўкай і выданнем 145-томнай гісторыка-дакументальнай хронікі “Памяць” гарадоў і раёнаў Беларусі. Шмат падарожнічаў па Беларусі, Украіне, быў у Польшчы і Германіі. Пасля аварыі на Чарнобыльскай АЭС — не раздумваючы, кінуўся ў гушчыню тых сумных падзей. Многа ездзіў, сустракаўся з людзьмі, аказваў маральную падтрымку. Ва ўсіх творах — вершы, паэмы, араторыя — паэт уздымае вострыя і балючыя праблемы нашай рэчаіснасці: лёс Айчыны, народа, роднай мовы, горыч і боль чарнобыльскай трагедыі, пытанні маралі, духоўнасці, гістарычнай памяці. Піша і лірычныя акварэльна-празрыстыя вершы, напоўненыя пранікнёным лірызмам, эмацыянальнасцю, шчырасцю і задушэўнасцю.

[bookmark: _GoBack]Вольга ШАХАБ
[image: ](у дзявоцтве Кузьміч; нар. 30 жніўня 1969) – беларускі філолаг, перакладчык. Перакладае паэзію і прозу, піша вершы.
У 1991 годзе скончыла Беларускі дзяржаўны ўніверсітэт, спецыяльнасць "Беларуская мова і літаратура, руская мова і літаратура". Атрымала ступень кандыдата педагагічных навук у 2000 г. і ў 2005 г. – званне дацэнта. Працавала выкладчыкам беларускай мовы ў розных установах вышэйшай адукацыі Мінска. Да чэрвеня 2012 г. была першым прарэктарам, далей рэктарам Жаночага інстытута ЭНВІЛА. Да 2017 г. – намеснік начальніка вучэбна-метадычнага аддзела БДТУ. З 2017 г. працуе ў Цяньцзінскім універсітэце замежных моў Кітайскай Народнай Рэспублікі, з 2018 г. – запрошаны прафесар ЦУЗМ, дырэктар Цэнтра Якуба Коласа.

Аксана ГАРАВЕНКА
[image: ]Гаравенка Аксана Валянцінаўна — кандыдат эканамічных навук, дацэнт, выкладае міжнародную эканоміку ў Беларускім дзяржаўным эканамічным універсітэце. У якасці эканаміста — мае ўжо больш за сотню публікацый у навуковых выданнях па праблемах глабалізацыі сусветнай эканомікі, артыкулы па метадалогіі іновацыйнага выкладання вузаўскіх дысцыплін, а таксама аб патэнцыяле і магчымасцях выкарыстання дзелавых культур у развіцці міжнароднага бізнесу. 
 Разнастайнасць навуковых інтарэсаў Аксаны Гаравенка вызначаецца не толькі шматгадовай педагагічнай практыкай, але і яе непасрэдным удзелам у палявых навуковых даследаваннях — экспедыцыях у сельскія пасяленні регіёнаў Беларусі і Расіі. 
 Кніга «Во вкус» — восьмы паэтычны зборнік аўтара. Ужо выйшлі ў свет выданні «Наедине», «Встреча», «Шанс», «К лучшему», «В радость», «Про Свет», «Мечты ради», а таксама публікацыі ў часопісах «Неман», «Алеся», «Новая Немига литературная» і ў літаратурна-мастацкім альманаху «AVE», выдавецтва БДТУ. Акрамя таго, на вершы Аксаны Гаравенкі напісаны шэраг музыкальных твораў, якія знаходзяць сваіх выканаўцаў, у тым ліку — уваходзяць у рэпертуар харавых калектываў. 
Паэзія Аксаны Гаравенкі адлюстроўвае імкненне аўтара да спасціжэння разнастайнасці нашага зямнога і духоўнага быцця, яго заканамернасцей і сэнсу, да набыцця смаку жыцця.
Паэзія Аксаны Гаравенкі — гэта асэнсаванне свету і нашай у ім прысутнасці. Гэта водгукі на сустрэчы, якія праніклі, азадачылі і засталіся ў памяці шматлікімі падзеямі жыцця. Гэта прызнанне ў цягасці шляху і спробах іх пераадолення думкай, духам і словам.

Валерый ПАЗНЯК
[image: ]Пазняк Валерый Яўгеньевiч нарадзіўся на Дзяржыншчыне, вучыўся ў Рубяжэвіцкай сярэдняй школе. Скончыў палітэхнічны тэхнікум у горадзе Маладзечне, затым філалагічны факультэт БДУ. Працаваў настаўнікам беларускай і рускай літаратуры, дырэктарам школы, настаўнікам-метадыстам у Манголіі і Афганістане. 3 1998 года працаваў у Нацыянальным інстытуце адукацыі. Вершы пачаў пісаць яшчэ ў школе. Друкаваўся на старонках беларускіх газет і часопісаў. Жыве ў Мінску. Аўтар зборнікаў паэзіі “Родны бераг” (2017), “Узмах буслінага крыла” (2019), зборніка ста трыялетаў “Цвет залаты цяністай ліпы” (2018) і кніжкі “Трыялеты” (2020), дзе надрукавана каля 300 трыялетаў, зборніка паэзіі “Іду па роднае зямлі” (2022). Член Саюза пісьменнікаў Беларусі.

Генадзь ШАРЫ
Нарадзіўся ў 1941 годзе ў вёсцы Каравацічы Васілевіцкага раёна Гомельскай вобласці. У 1958 годзе закончыў Парыцкую сярэднюю школу, а ў 1966 годзе – [image: ]Беларускі політэхнічны інстытут па спецыяльнасці “ Архітэктура”, працаваў галоўным архітэктарам у Салігорску.
Член Саюза архітэктараў Рэспублікі Беларусь.
З 1995 па 2000 год ўзначальваў Дзяржаўную гісторыка-культурную экспедыцыю па выратаванні помнікаў гісторыі і культуры ў раёнах, пацярпелых ад аварыі на Чарнобыльскай АЭС.
Аўтар шэрагу публікацый па гісторыі і этнаграфіі Беларусі пра паэтаў і дзеячаў культуры эпохі Сярэбранага веку.
У цяперашні час займаецца грамадскай асветніцкай дзейнасцю. 



Валерыя САНЮТА (СIНКЕВIЧ) 
[image: ]Нарадзiлася 27 мая 200 г.у горадзе Шчучын Гродзенскай вобласцi. У 2017 годзе скончыла Шчучынскую сярэднюю школу №1 i паступiла ў БДУ на факультэт журналiстыкi.
З 9 гадоў пiша вершы, большасць якiх прысвечана любоўнай тэматыцы. У школьныя гады была вядучай раённых мерапрыемстваў, паспяхова ўдзельнiчала ў розных конкурсах. Да паступлення ў БДУ супрачоўнiчала з раённай газетай “Дзяцiнiца”, дзе публiкавала журналiсцкiя матэрыялы. Падчас навучання практыкавалася на радыё “Сталiца”, у навуковым выдавецтве “Беларуская Энцыклапедыя iмя Петруся Броўкi”. У маi 2019 года — удзельнiк Мiжнароднай студэнцкай навуковай канферэнцыi “Слово в языке, речи, тексте” (даклад “Языковая личнрсть журналистики Анны Виленцевич (Каспер) в отражении тропики”) i III Мiжнароднай навукова-практычнай канферэнцыi маладых навукоўцаў i студэнтаў “ИННОВАЦИИ.ИНТЕЛЕКТ.КУЛЬТУРА” (даклад “Белорусы в истории России”, Расiя, Табольск), двойчы займала 3 месца ў студэнцкiх канферэнцыях БДУ.
На 4 курсе пачала супрацоўнiчаць з БДТУ, дзе i працуе рэдактарам прэс-службы пасля атрымання вышэйшай адукацыi. З’яўляецца членам лiтаратурнага клуба «Ветлiца».
Хобi — бег.


Міхаіл ЛЕБЯДЗЬКО
[image: ]Я, Лебядзько Міхаіл Аляксандравіч, нарадзіўся 28 чэрвеня 2003 года ў горадзе-героі Мінску. Быў вельмі цікаўным дзіцём. У дзіцячым садзе, пазней у гімназіі вечна знаходзіў прыгоды. Класа з чацвёртага пачаў пісаць вершы ці нешта падобнае на іх. На вялікі жаль, гэтыя зачаткі творчасці былі згублены. Ва ўзросце 9 гадоў пераехаў у г.п. Гарадзея Нясвіжскага раёна. У школе я быў вельмі актыўным вучнем, удзельнічаў ва ўсіх мерапрыемствах. Вялікі ўклад у развіццё маёй творчасці зрабіла мая бабуля Лебядзько Марыя Антонаўна. Мая бабуля з’яўляецца членам Саюза пісьменнікаў Беларусі. Яна і навучыла мяне ўсім азам паэзіі. Усведамленне сваіх памылак і промахаў натхніла мяне на напісанне новых вершаў, якія таксама канулі ў небыццё. К дзявятаму класу задумаўся над тым, каб часцей пісаць вершы і выдаць свае зборнікі.. Але… Паколькі я ўдзельнічаў практычна ва ўсіх, спартыўных спаборніцтвах, розных алімпіядах і да т.п., то часу на напісанне вершаў заставалася няшмат. У 10-11-м класах даволі часта быў закаханы, што таксама пакінула след у маіх радках. Лета перад паступленнем ва ўніверсітэт было вельмі прадуктыўным у паэтычным плане. Менавіта ў гэты момант было дапісана мноства вершаў, якія былі пакінуты на “потым”. Пры паступленні ва ўніверсітэт, на некаторы час забыў пра паэзію. На працягу першага семестра асвойваўся і глядзеў на новы свет. У другім жа семестры напісаў нямала новых вершаў, якія выкарыстоўваліся амаль ва ўсіх насценных газетах інтэрната №2. 
Член літаратурнага клуба «Ветліца». Удзельнічаў у розных літаратурных конкурсах і мерапрыемствах.

Анастасія ЛЯВОНЧЫК
[image: ]Лявончык Анастасія Андрэеўна нарадзілася 5 верасня 2003 года ў горадзе Барысаве. Добра вучылася ў школе, паступіла ў Мінскі дзяржаўны прафесіянальна-тэхнічны каледж дэкаратыўна прыкладнога мастацтва і закончыла яго на выдатна па спецыяльнасці мастак-афарміцель. З дзяцінства была цяга да мастацтва і творчасці ва ўсіх іх праяўленнях. Напісанне вершаў для мяне — гэта аддушына.
 


Кацярына ЛОБАЧ
[image: ]Мне 23 гады. Мінск — мой родны горад. З дзяцінства я люблю спяваць і выступаць на сцэне. Натхненне і здольнасць пісаць вершы мне адкрыліся значна пазней, падчас цяжарнасці.. У мяне ёсць муж і маленькая дачка. Закончыла я Беларускі дзяржаўны каледж прамысловасці будаўнічых матэрыялаў, па спецыяльнасці «Эканоміка і арганізацыя вытворчасці», кваліфікацыя — тэхнік-эканаміст. Таксама закончыла дзіцячую музыкальную школу па эстраднаму вакалу. Зараз з’яўляюся студэнткай завочнага аддзялення па спецыяльнасці «Эканоміка і кіраванне на прадпрыемстве» Беларускага дзяржаўнага тэхналагічнага ўніверсітата. Працавала да дэкрэтнага водпуску па спецыяльнасці, на якую вучылася. Люблю пісаць вершы і гатова ўдасканальваць гэты навык. Даведалася пра літаратурны клуб “Ветліца” і стала яго членам.
Міхаіл ЛУКША
[image: ]Лукша Міхаіл Аляксандравіч нарадзіўся 4 кастрычніка 2002 года ў Маладзечне. Жыве паблізу Маладзечна ў вёсцы Адамавічы — прытулку яго дзядулі і бабулі па матчынай лініі. Маці з бацькам разышліся ў самым раннім дзяцінстве. Таму ўжо дваццаты год жыве разам з матуляй, бабуляй і дзядулем. Пасля дзіцячага садзіка ў 2007 годзе пайшоў вучыцца ў «Сярэднюю школу N 11 г. Маладзечна». Пасля яе заканчэння ў 2020 годзе паступіў у «Беларускі дзяржаўны тэхналагічны ўніверсітэт» на спецыяльнасць «Стварэнне вырабаў на выснове трохмерных тэхналогій» факультэта «Хімічнай тэхналогіі і тэхнікі». Вершы пачаў пісаць у старэйшых класах, з’яўляюся членам тітаратурнага клуба “Ветліца”, прымаў удзел у розных мерапрыемствах клуба.
Марыя НАЗДРЫН-ПЛАТНІЦКАЯ
[image: ]Наздрын-Платніцкая Марыя Эдуардаўна нарадзілася 25 ліпеня 2005 года ў горадзе Брэсте. Закончыла Брэсцкую школу і паступіла ў БДТУ на факультэт ХТіТ. Спецыяльнасць – ахова навакольнага асроддзя. Прымае актыўны ўдзел у грамадскім жыцці ўніверсітэта і інтэрната № 5. Да выканання абавязкаў ставіцца добрасумленна, праяўляе ініцыятыву, заўсёды даводзіць пачатую справу да канца. Сярод сяброў і аднагрупнікаў карыстаецца аўтарытэтам. Камунікабельная і актыўная, добразычлівая, заўсёды дапаможа ў цяжкую хвіліну. Захапляецца музыкай, прафесіянальна займаецца футболам, спрабуе пісаць вершы , і проста любіць гэта жыццё. 
Арсеній ЧУБАРАЎ
Я, Чубараў Арсеній Раманавіч, нарадзіўся 2 чэрвеня 2000 года ў горадзе Салігорску. Пісаць пачаў з 10 класа — спачатку вершы, потым задумаўся аб прозе і іншы раз захапляюся і ёй. Асноўнымі матывамі маіх твораў з’яўляюцца: ідэальнасць (ад слова “ідэя”) гэтага свету, плыні розных сіл у ім, эмоцыі і пачуцці як праявы чалавечай натуры і прыгажосць прыроды. Член літаратурнага клуба “Ветліца”, удзельнік шматлікіх мерапрыемстваў клуба, прымаў удзел у рэспубліканскім метадычным мерапрыемстве і творчай сустрэчы па выніках рэспубліканскага літаратурнага конкурса “Аўтограф” пад назвай “Выхаваўчыя магчымасці літаратурнага жанру ў рэалізацыі творчага патэнцыялу студэнтаў” (20–21 лютага ў Брэсцкім дзяржаўным універсітэце імя А. С. Пушкіна), выступаў на ХVІІІ рэспубліканскай выставе метадычнага вопыту і творчасці навучэнцкай моладзі. Узнагароджаны Граматай БДТУ.[image: ]
Максім Машкін
[image: ]Машкін Максім Яўгеньевіч нарадзіўся ў 2001 годзе ў горадзе Мінску. У 2019 годзе паступіў у БДТУ на факультэт тэхналогіі арганічных рэчываў. Пачаў актыўна працаваць ў літаратурным клубе “Ветліца” — ствараць і ўдасканальваць свае творы, выступаць на мерапрыемствах, удзельнічаць у конкурсах. Вершы публікаваліся ў газеце “Літаратура і мастацтва” (2019), у зборніку “Першацвет” (2020), навуковыя артыкулы апублікаваны ў зборніках тэзісаў навуковых канферэнцый “Молодёжь в науке” і “Первый шаг в науку”(2018, 2019). У 2020 годзе стаў пераможцам рэспубліканскага літаратурнага конкурса “Першацвет” у намінацыі “Паэзія”.

